[bookmark: _GoBack]
Капиталина Семенова – Саар Көстөкүүн Кыыһа
             оскуолаҕа киириэн иннинээҕи саастаах оҕолорго остуоруйа
Ойуур мастарын туһунан остуоруйа
Былыыр – былыр мастар киһи курдук атахтаахтара эбитэ үһү. Үүнэн турар
сирдэригэр өр турбаттар эбит, хаамаллар, ардыгар мэниктээн сүүрэллэр, 
ойуоккалаан даҕаны ылаллар эбит. Маcтар хамсыылларын мэҥэ халлаантан  Күн куруук көрөн турар уоннасэрэтэн, бу курдук диир эбит:
-Күндү мастар, бука диэн сэрэхтээх буолуҥ, эһиги лабааларгытыгар элбэх
көтөрдөр, кыыллар олороллор. Чыычаахтар уйа тутталлар, кыыллар хороон оҥостоллор, тымныыттан, тыалтан, ардахтан саһар сирдэрэ эһиги эрэ, мантан астарын булуналлар, кыһыҥҥыларыгар хаһаастарын бэлэмнэнэллэр.
Үүнэн турар сиргититтэн ыраатыман, сүүрдэххитинэ, силистэргитин, лабааларгытын тоһутуоххут, оччоҕо көтөрдөр,кыыллар ханна олоруохтарай, 
эрэйи көрүөхтэрэ дии... 
Күн сүбэтин истэннэр,  мастар оннуларын булунан, үүммүт сирдэригэр төттөрү тиийэн тураллар эбит, дьэ, ол туран  кэпсэтэллэр эбит. Саамай элбэхсаҥалаахтараТэтиҥ,сэбирдэхтэхтэрин тэлибирэтэн,саҥаран, сипсийэн,  барар эбит:
-Биһиги тоҕо наар Күн этэринэн олоробутуй?
-Кырдьык даҕаны, мин, ким да тылын истиэхпин баҕарбыппын, наар сүүрүөхпүн эрэ баҕарабын – диир Бэс Мас.
- Мин эмиэ – диир Харыйа.
- Биһиги эмиэ – дииллэр Тииттэр.
-Чэ, туруоххут дуо, сырсыалаһа, ойуоккалыы  оонньуоҕун! – диир Талах.
Арай томтор сиргэ үүнэн турар салама киэргэллээх кырдьаҕас Аарыма Хатыҥ
атыттар курдук хаампат, сүүрбэт, биир сиргэ турар эбит. Хатыҥ мас модун
умнастардаах, силистэрдээх, чээлэй күөх сэбирдэхтэрдээх хойуу
лабаалардаах. Аар хатыҥы бары кэрэхсии көрөллөр, кини элбэх саастааҕар 
сүгүрүйэллэр эбит.
Мастар төттөрү – таары сүүрэкэлээн, тыаҕа айдаан бөҕөтүнтаһаарбыттар, хаһыы – ыһыы, ыһыллыы бөҕө буолбут, көтөр – сүүрэр барытааймаммыт. Дьэ, араллаан бөҕө буолбут, чыычаахтар уйалара лабаалартан таммалаабыт, кыыллар олорор, хорҕойор дьиэлэрэ  алдьаммыт. 
Мастартохтоло суох төттөрү – таары  сүүрэкэлээн, дьэ,сылайан тохтообуттар. 
Маны барытын мэҥэ халлаантан Күн көрөн олорон, мастар уоскуйбуттарын кэннэ эппит:
-Оо, күндү мастар, тулаҕытын өйдөөн көрүҥ эрэ, дьиэ – уот бөҕөтө алдьанна, көтөр – сүүрэр бөҕөтө айманна, кырачаан оҕолор ытаатылар,хоргуттулар. Бэйэҕитин эмиэ өйдөөн көрүҥ эрэ, лабааларгыт тостубуттар,сэбирдэхтэргит, мутукчаларгыт саккыраан сиргэ тохтубуттар.
-Оо, Күн, кырдьык даҕаны сөпкө эттиҥ, эн этэргин хара маҥнайгыттан
истибэтэх эбиппит – дииллэр мастар – мантан ылата үүнэн тахсыбыт төрөөбүт сирбититтэн харыс да халбарыйбакка  туруохпут.
- Күндү мастар, сүбэни истэҥҥит, биир санааҕа кэлбиккитигэр махтанабын! Эһиги чэгиэн, чөл туруктаах  үүнэн тураргытыттан, айылҕа киэркэйэр,ыраас салгыннанар, кыыллар, көтөрдөр үөрэллэр,  олохторо тупсар – диир Күн.
Дьэ, ити кэннэ барыта орун – оннугар түспүт, тыа иһэ уу – чуумпу буолбут, нус
– хас олохторо саҕаламмыт. Көтөрдөр, кыыллар уйаларын, дьиэлэрин буланнар, сөбүлүүр мастарыгар эмиэ олохсуйан барбыттар.
Арай биирдэ Аар Хатыҥнара сайын ортото лабаалара хатан,кэхтэн, сэбирдэхтэрэ саһаран барбыттарын, Тэтиҥ көрө охсон, аймана түспүт:
- Аар Хатыммыт туох эрэ буолбут дии, көрүҥ эрэ, мастаар, саһаран, хатан эрэр!
-Оо, хайыыбыт, тугу гынабыт? – диэн  мастар бары долгуйа түспүттэр.
Хатыҥ барахсан туохтан сай ортото хатан,саһаран барбыт төрүөтүн быһаара сатаабыттар. Хатыҥ силистэрэ бэккэ диэн сиртэн – буортан  ууну оборон, ууну умнаһын нөҥүө лабааларыгар  ыыталаан, лабааларыттан сэбирдэхтэрэ уу иһэн турбуттара уонна Күнтэн хлорофилл диэн эттиги ылан, сайын устата күөх турара эбитэ үһү. 
-Дьэ, оччотугар  туохтан сэбирдэхтэрэ хаттылар, саһардылар? – диэн мастар толкуйга түспүттэр.
- Оо, миигин араас буортулаах үөннэр, чиэрбэлэр сиэн эрэллэр, 
абырааҥ,көтөрдөргүтүн, кыылларгытынкөмөҕөыытыҥ! – диир Аар Хатыҥ.
Дьэ, ити курдук мастар бары саба түһэннэр,кыыллыын, көтөрдүүн көмөҕө кэлэннэр, Аар Хатыҥнарын үөннэртэн ыраастаабыттар,эмтээбиттэр. Аарыма Хатыҥ уруккутунааҕар өссө кэрэ, өссө кыраһыабай, өссө чээл күөҕүнэн чэчирээн, чэлгийэн турбута үһү дииллэр.
